
 
 

Årsmelding for 2025 i Jæren Vinklubb 

 

Styret si årsmelding 

2025 har vore eit år med litt av kvart på programmet.  

Årsmøtet var ved Hå gamle prestegard den 7. februar 2025.  Fagkomiteen orienterte om neste års 

program og turen til Kristiansand som var under planlegging. Det vart servert eindruevinar og 

Baccalao.  

På «Mat og vin i Harmoni» den 14. mars, var det som vanleg venteliste. Vi fekk servert svært gode 

rettar med eit utval franske vinar til. Stor takk til Karl Marius Lillevik og flinke kokkeskuleelevar og 

lærarar frå Bryne vidaregåande skule.   

Den 24. april stod «Vinlandet Slovenia» på programmet på Kafe Jærbuen. Dei frammøtte fekk møta 

både vinprodusenten Johannes Pratner og representant frå produsenten Sanctum. Det var ein 

innhaldsrik presentasjon av slovensk vin og invitasjon til å ta turen til Slovenia.    

På Hå gamle Prestegard den 13. juni presenterte Hege Petterson frå Straen vin eit utval friske og 

fruktige vår og sommarvinar. Det vart ein fin start på sommaren.  

Den 29. august fekk vi endeleg smaka på vinar frå «Vinlandet Danmark» på Hå gamle prestegard, 

etter avlysinga like før i 2024.  Jacob Stokkebye frå By Stokkebye heldt eit flott foredrag. Fleire vil nok 

ta ein rast eller ei overnatting i Kertminde, neste gong dei passerer Fyn.  

Den 26. og 27. september var 58 av vinklubben sine medlemmer på plass i Kristiansand. Vi møttest til 

lunsj på vinbaren La Recette. Laurdagskvelden tok Trond Moi oss med på ein liten kokkeskule med 

vin til, før vi fekk nyta ein 5 rettars middag på restauranten. 

30. oktober var Kenneth Johannessen på plass på Kafe Jærbuen for å presentera «Hetvin, Sherry, 
Portvin og Madeira». Litt av kvart å snappa opp her.  
 
Den 21. november hadde vi årets siste vinsmaking på Kafe Jærbuen. Denne gongen «Østerriske 
vinar», presentert av Jan Tore Oskal frå Vinmonopolet.  
 
Stor takk til fagkomiteen for engasjerande tema, føredragshaldarar og gild Kristiansandstur.  

Planlegging av Vinmessa i 2026 er godt i gang. Det har vore 3 møte i 2025. Vinmessa blir på 

Vitengarden laurdag 19 september 2026. 

Alle vinlister frå 2025 er å finna på www.jaren-vinklubb.no 

Pr 31.12.2025 har Jæren vinklubb 100 medlemmer. 15 valde å melda seg ut i løpet av året. I 2025 tok 

styret inn 17 nye medlemmer i vinklubben.  

http://www.jaren-vinklubb.no/


Styret har hatt 5 møte. Dei fleste hjå Tobias på Varhaug. Møte med fagkomiteen for å planlegga 

medlemskveldane i 2026, var på Klepp.   

Økonomien i vinklubben er god. Styret går inn for å halda på årskontingenten på kr 1.000,- pr 

medlem. Eigenandelen har i 2024 vore kr 400,- pr medlemskveld. Medlemsturen til Kristiansand 

hadde ein eigenandel på kr 1.750,-. I tillegg sponsa klubben kr 1.000,- pr deltakar. 

Rekneskapet er gjort opp med eit overskot på kr 85.555,52 og det er kr 322.348,95  inneståande på 

klubben sine kontoar pr 31.12.25.  

Økonomien i klubben gir eit godt utgangspunkt for vidare drift.  

Klubben har eiga facebook side for meir uformell informasjon med medlemmene. E-post til klubben 

sine medlemmer skal framleis vera hovudkanalen for informasjon. Vinklubben nyttar Vipps til 

loddkjøp på medlemskveldane.  

Styret hadde følgjande samansetning i 2025:  

- Tobias Ånestad, leiar 

- Kåre Oseassen, kasserar 

- Kjell Fammestad styremedlem/arrangement 

- Tron Ree, sekretær 

- Kato Øvestad, varamedlem 

Revisor: 

- Siri Skretting  

Fagkomite: 

- Gorden Haaland 

- Kjellaug Anda Austrått 

Valkomite: 

- Rigmor Bø (leiar) 

- Thomas Nyberg 

- Kai Heine Birkeland 

 

 


